
3. ágúst 1983 1321 Nr. 737 

AUGLÝSING 
um umferð í Árnessýslu. 

Samkvæmt heimild í 65. gr. umferðarlaga nr. 40 23. apríl 1968 hefur ráðuneytið 
ákveðið, að Laugarvatnsvegur frá stað vestan við vegamót við Gjábakkaveg að stað austan 
við þjónustumiðstöð á Laugarvatni skuli vera aðalbraut. 

Reglur þessar öðlast þegar gildi. 

Dóms- og kirkjumálaráðuneytið, 3. ágúst 1983. 

F. h.r. 

Ólafur W. Stefánsson. 

21. október 1983 . Nr. 738 

AUGLYSING 

um umferð á Dalvík. 

Að fengnum tillögum bæjarstjórnar Dalvíkur og samkvæmt heimild í 65. gr. umferðar- 

laga nr. 40/1968 hefur verið ákveðið, að bifreiðastöður skuli bannaðar á Gunnarsbraut, frá 

Karlsrauðatorgi að Brimnesá, bæði við austur- og vesturbrún götunnar. 

Ákvæði auglýsingar þessarrar taka gildi Þegar í stað. 

Bæjarfógetinn á Dalvík, 27. október 1983. 

Elías 1. Elíasson. 

18. október 1983 Nr. 739 
REGLUGERÐ 

um einkennisbúning starfsmanna flugmálastjórnar. 

I. KAFLI 
Gerð einkennisfatnaðar. 

1. gr. 

Einkennisbúningur sem um getur í reglugerð þessari og hin ýmsu einkenni, sem á 

honum eru, er til að gefa til kynna að sá sem hann ber sé starfandi hjá flugmálastjórn og 

hvert starf hans er. 

2. gr. 

Einkennisbúningur starfsmanna flugmálastjórnar skal vera sem hér segir: 
a) Húfa úr bláu ullarefni með 5 cm breiðri uppstandandi gjörð, 6 cm breiðri reisn, 

gljáleðurskyggni og hökuól. Á gjörð skal vera 4 cm breiður svartur borði. 
b) Jakki úr bláu ullarefni. Skal hann vera einhnepptur, með þremur hnöppum af stærri 

gerð og skal hneppt á þá alla. Á ermum skulu vera minni hnappar, tveir á hvorri. 

Hnappar skulu vera gylltir með merki flugmálastjórnar. Á ermum skulu vera einkenni 

er tákna stöðu viðkomandi starfsmanns, sem nánar er lýst í 4. gr. Á hægra brjósti skal 

borið merki flugmálastjórnar, ásamt nafni og stöðu viðkomandi. 

c) Buxur, án uppbrota eða pils úr sama efni og jakkinn. 

d) Yfirhafnir: 
1. Frakki 1, úr bláu efni, skal vera tvíhnepptur, með belti, án gylltra hnappa eða 

annarra einkenna. 

2. Frakki Il, vetrarfrakki skal vera með einkennum og gylltum hnöppum. 

3. Nota má hlífðarúlpu með hettu. 
Fatnað skv. þessum lið skal ekki afhenda oftar en á þriggja ára fresti. 

e) Við búninginn skal nota hvíta skyrtu og blátt einlitt hálsbindi. Hálsklútur dökkblár. 
f) Afgreiðslumenn flugvéla og aðrir sem gegna svipuðum störfum skulu klæðast bláleitum 

vinnufötum, með einkennum er síðar verða ákveðin. 

II. KAFLI 
Stöðueinkenni starfsmanna flugmálastjórnar. 

3. gr. 

Eftirtaldir starfsmenn flugmálastjórnar skulu bera einkennisbúning við störf sín, þegar 

þess er óskað af næsta yfirmanni: 
a) Flugmálastjóri og fulltrúar hans. 
b) Á Reykjvíkurflugvelli: 

Flugumferðarsjórar, slökkviliðsmenn, loftferðaeftirlitsmenn og aðrir sem rétt hafa á 
einkennisbúningi skv. kjarasamningi. 

c) Á Keflavíkurflugvelli: 
Allir starfsmenn flugmálastjórnar. 

4. gr. 

Einkennismerki skulu vera sem hér segir: 

a) Flugmálastjóri: 
Á húfuskyggni tveir gylltir, útsaumaðir borðar. Á ermum fjórir gylltir borðar, sá fjórði 

með slaufu. 
b) Framkvæmdastjórar, flugvallastjórar í Reykjavík og Keflavík og flugstjóri vélar 

flugmálastjórnar: 
Á húfuskyggni, gylltur útsaumaður borði. Á ermum fjórir gylltir borðar. 

c) Yfirflugumferðarsjóri, slökkviliðsstjóri, umdæmisstjórar og deildarstjórar: 

Á ermum þrír gylltir borðar. 
d) Varðstjórar flugumferðarstjórnar og slökkviliðs, verkstjórar radíódeildar og eftirlits- 

menn: 
Á ermum tveir gylltir borðar. 

e) Flugumferðarstjórar, slökkviliðsmenn og radíómenn: 

Á ermum einn gylltur borði. 
5. gr. 

Starfsmönnum er óheimilt að nota önnur einkenni en þau sem eiga við stöðu þeirra og 

lýst er hér að framan. Þó getur flugmálastjóri síðar sett ákvæði um merki sem starfsmenn 

bera, önnur en þau sem þegar eru talin. 

Ill. KAFLI 
Úthlutun einkennisfatnaðar. 

6. gr. 

Framangreindir starfsmenn eiga rétt á einkennisbúningi, allt að þriðja hvert ár. Þess á 

milli eiga þeir rétt á vinnufatnaði. 

1. gr. 

Starfsmaður skal sjálfur kaupa fatnað tilheyrandi einkennisbúningi, s.s. skyrtu og skó. 

Þó skulu starfsmenn í slökkviliði Reykjavíkurflugvallar og starfsmenn radíódeildar fá skyrtu 

og bindi árlega.

IV. KAFLI 
Ýmis ákvæði. 

8. gr. 

Flugmálastjóri setur nánari reglur um framkomu og hegðun starfsmanna flugmála- 
stjórnar, þegar þeir bera einkennisbúning. 

9. gr. 

Reglugerð þessi er sett skv. lögum nr. 119 28. desember 1950 um stjórn flugmála, til að 

öðlast þegar gildi og birtist til eftirbreytni öllum sem hlut eiga að máli. Jafnframt fellur úr 

gildi reglugerð nr. 204 16. október 1952 um sama efni. 

Samgönguráðuneytið, 18. október 1983. 

Matthías Bjarnason. 
  

Ragnhildur Hjaltadóttir. 

31. október 1983 Nr. 740 

AUGLÝSING 
um staðfestingu sjávarútvegsráðuneytisins á verðgrund velli á söltuð- 

um þorskflökum fyrir framleiðslutímabilið frá 1. október 1983 til 

31. janúar 1984. 

Með skírskotun til laga nr. 72 28. maí 1969, um Verðjöfnunarsjóð fiskiðnaðarins og 
samkvæmt tillögum stjórnar Verðjöfnunarsjóðs, hefur ráðuneytið staðfest eftirfarandi 
verðgrundvöll á söltuðum þorskflökum fyrir framleiðslutímabilið frá 1. október 1983 til 31. 
janúar 1984: 

Söltuð þorskflök U.S. $ pr. lest cif. 

Flokkur A 700/up 3 550,00 
Flokkur A 400/700 3 300,00 
Flokkur A 200/400 2 950,00 
Flokkur A 100/200 2 500,00 

Flokkur B 700/up 3150,00 
Flokkur B 400/700 2 900,00 

Flokkur B 200/400 2 550,00 

Flokkur B 100/200 2 100,00 

Verðbil verður 3% og miðast jafnt við verðhækkun sem verðlækkun. 
Greiðslur í eða úr sjóðnum verða 50% af verðbreytingu frá grundvallarverði að 

viðbættu eða frádregnu verðbili. 
Grundvallarverð miðast við viðskiptagengi (skilagengi) eins og það er á hverjum tíma. 

Sjávarútvegsráðuneytið, 31. október 1983. 

F.h.r. 

Jón B. Jónasson. 
  

Kristín Magnússon. 

Endurprentað blað. 
 


